
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 
Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

бормоқда. Шу билан биргаликда, бошқарув фаолиятида етакчиликни қўллаш бўйича 

кам тадқиқотлар ўтказилган. Мураккаб бозор муносабатлари шароитида ҳамда 

глобаллашув мухитида менежерлар етакчи бўлган тақдирдагина фаолият самараси 

таъминланиши мумкин. Менежмент самараси бошқарувчиларда етакчилик 

сифатларининг жамланишида кўпроқ амалга ошади. Шунда бошқарув қарорлари 

бажарилиши учун шароит яратилади ҳамда ташкилотларнинг ривожланиши 

жараёнлари янада юксалади, унда фаолият юритувчи ходимларнинг турмуш шароити 

яхшиланиб, уларнинг мамлакат ривожига қўшадиган ҳиссалари ортиб боради. 

Замонавий менежментнинг асосий вазифаси ҳам ана шунда акс этади.  

Адабиётлар таҳлили ва методология. Бошқарув фаолияти ва унда етакчиликни 

қўллаш масалалари билан шуғулланган П.Друкер, В.Бенис ва Д.Коллинз тадқиқотларида 

ва асарларида етакчилик бўйича қатор назариялар тишлаб чиқилган. Улар бошқарувда 

бўйсунувчининг табиатига таъсир кўрсатиш жараёнида турли воситалар қатори 

етакчиликнинг турли сифатларига эътибор қаратдилар. Етакчилик концепциялари 

турли йўналишларда кўриб чиқилди ва унга фикрлар билдирилди[2; Б.7.]. Ушбу 

назариялар ичида дастлабкиларидан ҳисобланган лидерлик сифатлари назариясига 

кўра, табиатан универсал биосоциал ҳусусиятлар тўпламига эга бўлган шахслар 

етакчига айланиши мумкин. Ҳамма ҳам етакчи бўла олмайди. Унинг учун маълум 

ҳусусиятлар тўплами бўлиши зарур. Менежерлар, авваламбор лидерлик сифатлари 

назариялари билан таниш бўлишлари керак. Унга кўра инсонлар биологик ҳусусиятлар 

ҳамда ижтимоий фазилатларга эга бўлишлари орқали етакчи бўлишлари мумкин. 

Дуглас Мак Грегор эса “Х” ва “У” назарияларини яратди. Бунда Дуглас Мак Грегор 

бўйсинувчи ходимларнинг табиати ва характерига асосланиб, уларни бошқариш бўйича 

тавсиялар ишлаб чиқди[3; Б.55.]. Курт Левин раҳбарлик услублари назариясини ишлаб 

чиқди. У кўплаб тажрибалар ўтказиш орқали авторитар услубда  фаолият юритиш, 

юқори самарали, демократик услубларда, энг юқори ишдан қониқиш билан фаолият 

юритилиши мумкин бўлган етакчилик услубларини аниқлай олди[4; Б.418-419.].  

Етакчиликнинг бу концепциясига мувофиқ раҳбарлар қўл остидаги ходимларда ўзига 

эргашиш туйғусини уйғота олади. Етакчилик бўйича бугунги кунда янги бўлган 

тушунчалардан бири ҳисобланган транзакцион етакчиликда раҳбар қўл 

остидагиларнинг эҳтиёжларига алоҳида эътибор бериб, ўз мақсадларига эришишда 

ёрдам берадиган қоидаларни ўз ичига оладиган тизимни яратади. Шу билан 

биргаликда, лидер-трансформатор тушунчаси ҳам мавжуд бўлиб, унда қўл остидаги 

ходимлар учун ташкилот мақсадларига эришиш учун ички мукофотлар тизимидан 

фойдаланилади. Ушбу назариялар билан бирга яна кўплаб назариялар ҳам бор бўлиб, 

уларни ҳам атрофлича ўрганиш талаб қилинади.  

Етакчилик хусусиятлари, айниқса маъмурий бошқарувда муҳим аҳамиятга 

эгадир. Маъмурий бошқарувдаги етакчининг фаолиятидаги бошқарув амалий фаолият 

туридир. Маъмурий бошқарувчилар ўз фаолиятларида ҳолатни кузатиши, таҳлил 

қилиши, истиқболни аниқлаши лозим. Улар жараёнларни билишлари, улардан усталик 

билан фойдаланишлари, асосий устувор вазифалари ва йўналишларини белгилай 

олишлари, уларни бутун ҳудуддаги ташкилотларга етказишлари, асосий қарама 

қаршиликларини фарқлай олишлар, ривожланишнинг муҳим анъаналарини яхши 

билишлари, бошқарув мақсадларини туза олишлари, уларни бажариш воситаларини 

олға суришлари ўта муҳимдир [6; Б.6.]. Шу мақсадни бажаришга ҳудуддаги барча 

ташкилотлар, жамоа хўжаликлари ва одамларни сафарбар қилиш уларнинг асосий 

вазифаларидан биридир. Ҳудуд бошқарувидаги етакчи ходимлар қарор қабул қилишда 

жуда эҳтиёт бўлишлари, бу қарорларни қабул қилиш усулларини самарали тарзда 

қўллай олишлари, қарор қабул қилишга таъсир этувчи омилларни аниқлашлари ва 

улардан фойдаланишлари лозим. Бунда улар ҳар бир вариантни баҳолай олишлари, 

асосий мақсадга етишишга таъсир этувчи омилларни таъсир доирасини аниқлашлари, 

улар таъсирини баҳолашлари, ҳаракатларга мос келувчи талабларни шакллантира 

олишлари катта аҳамиятга эгадир. 

Ҳозирги вақтда маъмурий бошқарувчи-етакчилар ўз ҳудудларида кичик саноат 

ҳудудларини ташкил этишлари, касаначиликни ривожлантиришга ҳаракат қилишлари, 

ҳудуддаги корхона ва ташкилотларнинг ташқи иқтисодий фаолиятини 

ривожлантиришлари, зарур инфратузилма обьектларини ташкил этишлари билан 

биргаликда барча фаолият йўналишларида инновацион изланишларни олиб боришни 

ташкил этиш, самарали инновацияларни ҳудуддаги корхона ва ташкилотларга олиб 

келиш бўйича ишларга раҳбарлик қилишлари қатори етакчилик сифатларига эга 

бўлишлари зарур. Уларнинг шахсий таъсирлари натижасида бу фаолиятлар амалга 

оширилади. Бу фаолиятда менежерларга етакчиликнинг янги атрибутив 

концепциясидан фойдаланишни таклиф қиламиз. Етакчиликнинг янги атрибутив 

концепцияси маъмурий бошқарувда катта самара олинишига сабаб бўлади. 

Етакчиликнинг янги атрибутив концепцияси сабаб-оқибатга асосланади, яъни қандай 

воқеа рўй бериши мумкин ва бунинг сабаби нимада бўлиши мумкин деган саволларга 

жавоб топиш назариясига асосланади. Атрибутив етакчилик концепцияси етакчининг 

хулосалари ижрочиларнинг хулқлари орқали шаклланишига асосланади. Ижрочининг 

иш бажаришини кузатиб борган етакчи иш қандай бажарилаётганлиги тўғрисида 

ахборотга эга бўлади. Ходимлар томонидан иш бажарилиши бўйича ахборотга эга 

бўлган раҳбарлар ўзларининг бошқариш бўйича хулқларини шакллантирадилар ва қўл 

остидагиларнинг ўзини тутишларига жавоб қайтаради. Етакчи-раҳбар ўзининг қўл 

остидаги ходимнинг дангасалик билан ҳамда масъулиятсиз фаолият олиб 

бораётганлиги натижасида самарасиз натижаларга эришганлиги бўйича ахборотга эга 

бўлса, ўша ходимга нисбатан қандайдир чора кўриши мумкин. Бу вақтда танлов 

менежер томонидан амалга оширилади. Айрим холларда огоҳлантириш, айрим 

холларда ҳайфсан беришга мажбур бўлади. Агар, ходим томонидан самарасиз 

натижаларга эришилишининг сабаби ходимга боғлиқ бўлмаган ҳолда юз берган бўлса, 

масалан, ташкилий сабаблар натижасида, хом ашё таъминоти сабабли ёки иш 

ҳажмларининг асоссиз ортиб кетиши сабабли юз берган бўлса, етакчи томонидан 

муаммо бошқача йўл билан ҳал этилади. Маъмурий бошқарувда бу концепция бўйича 

етакчи ўз фаолиятида қўл остидагиларга таъсир кўрсатмайди, балки улар билан ўзаро 

муносабатларга киришиб, уларнинг фикрларини ҳисобга олади. Ходимлар ўз 

фаолиятлари, билимлари ва тажрибалари билан раҳбар-етакчига қарор қабул қилишда 

ёрдам берадилар ва самарага эришадилар, қўйилган мақсадларга биргаликда 

етишадилар. Етакчиликнинг ушбу янги концепциясида ахборотлар билан ишлашнинг 

аҳамияти катта бўлади. Раҳбарлар ахборотлардан фойдаланган холда вазиятни аниқ 

таҳлил қила олишлари керак ва шу ҳолатга мос келадиган қарорни қабул 

қилишларининг аҳамияти ниҳоятда каттадир. 

Маъмурий бошқарувчи ўз фаолиятида ходимларга таъсир кўрсатиш усулларидан 

фойдаланиши ва жалб қила олиш қобилиятига эга бўлишлари катта аҳамиятга эга. 

Бунда улар етакчиликнинг харизматик концепциясидан фойдаланадилар. Ҳаризма 

сўзининг маъноси бошқаларга ўзининг жалб қилувчанлиги билан таъсир кўрсатиш 

шаклидир. Бундай фаолият натижасида етакчилар қўл остидаги ходимлар томонидан 

қўллаб-қувватланадилар ва бу билан улар жуда катта ҳокимиятга эга бўладилар. 

Раҳбар-етакчи ўзининг салоҳияти билан қўл остидагиларга кучли таъсир кўрсатиш 

қобилиятига эга бўладилар.  Харизматик етакчи ўзининг кучли шахсий сифатлари 

билан қўл остидагиларга таъсир кўрсатадилар. Бу кўринишдаги етакчилар кучли 

ҳокимиятга эҳтиёж сезадилар, фаолиятда ўзларининг маънавий томондан тўғри 

эканликларини исботлашга ҳаракат қиладилар. Ҳокимиятга бўлган эҳтиёж уларни 

етакчи бўлишга ундайди. Турли ташкилотларда ва ҳудудларда мавжуд вазиятни, 

ҳақиқий ҳолатни ҳисобга олган холда етакчи-менежерлар ушбу концепциялардан 

бирини ёки бир нечтасини танлайдилар ва фаолиятларида қўллайдилар.  

Муҳокама ва натижалар. Бошқарув фаолияти самарасини ошириш йўналишида 

етакчилар ўз фаолиятларини амалга ошириш давомида қуйидагиларга амал қилишлари 

муҳимдир: 

1. Мақсадларни аниқ белгилаш ва ташкилот ёки ҳудуднинг истиқболини 

ушбу мақсадлар билан боғлаш. Зарур холларда мақсадга ўзгартириш киритиш. 

2. Маъмурий бошқарувчилар ўз ҳудудларида кичик саноат зоналарини ҳамда 

инновацион марказларни ташкил этишлари керак. Уларни узлуксиз фаолият 

юритишларини ташкил этиш зарур.  

3. Ҳудудда касаначиликни йўлга қўйиш. Бу мақсадда ҳудуддаги корхона ва 

ташкилотлар фаолиятидан фойдаланиш. 

4. Ҳудуддаги барча корхона ва ташкилотлар фаолиятини мониторинг қилиб 

бориш. Таҳлил қилиш ва баҳолаш. Ҳар бир ташкилот учун рейтинг тизимини юритиш. 

5. Ўз фаолиятида етакчилик бўйича назариялар ва концепцияларни 

қўллашга ҳаракат қилиш. Уларни фаолиятга ҳамда юзага келган шароитларга 

мослаштириш. 

Етакчиликни ривожлантиришнинг ушбу йўналишларини самарали равишда 

амалга ошираётган етакчи-раҳбарлар ўз ташкилотлари ҳамда ҳудудларининг янада 

жадал суръатлар билан ривожланишига ва ҳудуддаги аҳолининг турмуш даражасининг 

янада юксалишига сабабчи бўладилар. 

Хулоса. Бошқарув фаолиятига кўплаб омиллар таъсир кўрсатади. Уларнинг 

таъсирида бошқарув фаолиятининг самарадорлиги ортиб боради ва ташкилотларнинг 

муваффақиятлари таъминланади. Бу омиллар ичида етакчилик концепциялари муҳим 

ўрин тутади. Замонавий менежментни етакчиликсиз тасаввур қилиб бўлмайди. Ҳар бир 

корхона ва ташкилотнинг раҳбарлари менежментнинг етакчилик концепцияларини 

яхши билишлари ва фаолият давомида улар асосида ишларни ташкил этишлари талаб 

қилинади.  

